
ᐱᒋᐊᕈᑎᑦ    4 

 

ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᐊᔪᕈᓐᓃᔅᓴᑎᑕᐅᓂᖏᑦ    5 

 

ᕿᓂᑦᑎᑦ ᐸᔅᓴᐃᔨᓪᓗ ᐱᓕᕆᒋᐊᓂᖏᑦ    6 
 

ᕿᓂᑦᑎᑦ ᐸᔅᓴᐃᔨᓪᓗ ᓄᓇᓕᑎᒍ ᓈᓴᐅᓯᕆᓃᑦ   7 

ᕿᓂᑦᑎᑦ ᐸᔅᓴᐃᔨᓪᓗ ᐊᕕᑦᑐᔅᓯᒪᓂᖏᑎᒍ ᓈᓴᐅᓯᕆᓃᑦ   8 

ᕿᓂᑦᑎᑦ ᐸᔅᓴᐃᔨᓪᓗ ᑖᖅᑭᑦᑎᒍ ᓈᓴᐅᓯᕆᓃᑦ   8 

 

ᓄᓇᓕᐅᑉ ᑐᐊᕕᓐᓇᔅᓯᔪᖃᓐᓂᖃᑦ ᐱᕙᒌᔭᔅᓯᒪᓂᖏᑦ    9 

ᓄᓇᓕᒻᒥ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᑐᖃᑦᑎᓪᓗᒍ ᐸᕐᓇᓂᒻᒥᒃ 

ᐊᔪᕈᓐᓃᔅᓴᑎᑦᑎᔪᖃᓂᖓᓄᑦ ᓈᓴᐅᓯᕆᓃᑦ   10 

ᑐᓴᑦᑕᐅᑎᑕᐅᔪᖅ ᒪᓕᒐᓕᐅᑎ ᒥᓂᔅᓴᒥ ᑕᐃᕕᑎ 

ᔪᐊᓇᓯᒥᒃ 
 

 

ᒥᓂᔅᑕᐅᓂᓐᓄᑦ ᑲᒪᒋᔭᖃᓪᓗᖓ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 

ᖁᕕᐊᑦᑐᖓ ᐱᔭᐅᑎᑦᑎᒋᐊᔅᓴᖅ ᓄᓇᕗᑦ 

ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ 

(NEM) ᐊᕐᕌᒍᑕᒪᑦ ᐅᓂᒃᑳᓕᐊᖓᓂᒃ 

2022-2023−ᒧᑦ. 

 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ 

(NEM) ᐱᓕᕆᒍᒪᑦᑎᐊᒻᒪᑦ 

ᐊᔪᖏᓐᓂᔅᓴᐅᓕᑦᑎᑦᑎᒍᒪᓪᓗᓂ 

ᐊᑦᑕᓇᑕᐃᓕᒪᓂᖏᓐᓂᒃ ᓄᓇᕗᒻᒥᐅᑦ 

ᓄᓇᓕᖃᕕᐅᔪᑎᒍ ᑐᐊᕕᓐᓇᔅᓯᔪᖃᓐᓂᖃᑦ 

ᐅᐸᓗᒐᐃᔭᔅᓯᒪᓂᖏᓐᓄᑦ ᐊᒻᒪᓗ 

ᑕᕝᕗᖓᑕᐅᑎᖏ ᐃᑲᔪᓪᓗᑎᒃ ᕿᓂᑦᑎᓄᑦ 

ᐸᔅᓴᐅᔨᓄᓪᓗ ᐊᐅᓚᔾᔪᑎᒋᔭᐅᔪᓂᒃ, 

ᐃᓄᖁᑎᕗᑦ ᐊᑦᑕᓇᑐᖃᖁᓇᒋᑦ ᐊᒻᒪᓗ 

ᖃᓄᐃᑦᑐᖃᓂᐅᓴᖏᓪᓗᑎᒃ 

ᖃᐅᔨᒪᓇᖏᒃᑲᓗᐊᑦᑎᓪᓗᒋᑦ 

ᐱᓕᕆᐋᕆᔭᐅᒐᓱᒋᐋᓕᑦ ᐊᒻᒪᓗ 

ᑐᐊᕕᓐᓇᔅᓯᕙᑦᑐᑦ. 

 

ᖁᔭᒋᓗᐊᙳᐊᓪᓗᒋᑦ ᑕᐃᒃᑯᐊ ᐱᓕᕆᒍᒪᑦᑎᐊᑦᑐᑦ ᐃᒻᒥᓂᔅᓱᑦᑐᑦ ᐅᕙᒍᑦ ᓄᓇᕗᑦ 

ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) ᐃᒻᒥᒃᑰᖓᓂᖓᓂ ᐊᒻᒪᓗ ᓄᓇᓕᒻᒥ ᕿᓂᑦᑎᓂᒃ 

ᐸᔅᓴᐅᔨᒃᑯᓐᓂᓗ ᐃᑲᔪᕈᒪᓯᒪᔪᑦ ᐃᓘᓐᓇᓕᒫᕋᓗᐊᓂ ᓄᓇᓕᖃᕕᐅᔪᒥ ᑕᐃᒃᑯᐊ ᐱᕙᒌᔭᔅᓯᒪᔪᑦ 

ᐱᓕᕆᒋᐊᓂᐊᓪᓗᑎᒃ ᑐᓴᑦᑎᑕᐅᑐᐊᕈᑎᒃ ᐊᒃᓱᕈᓐᓇᔅᓯᔪᖃᓂᖓᓂᒃ. ᐱᓕᕆᒍᒪᑦᑎᐊᓐᓂᕆᔭᖏᑦ 

ᑕᖃᒍᓐᓇᕋᑎᓪᓗ ᐱᓕᕆᒐᓱᐊᓂᒻᒥᓐᓂᒃ ᓇᓗᓇᐃᔅᓯᒍᑎᒋᔭᐅᒻᒪᑦ ᓴᙱᔫᓂᖏᓐᓂᒃ ᐊᒻᒪᓗ 

ᖃᓄᐃᒍᓐᓃᑦᑎᐊᕈᓐᓇᓂᖏᓐᓂᒃ ᓄᓇᓕᖃᕕᒋᔭᑦᑕ. 

 

ᐅᐱᓐᓇᖅᑐᖅ ᑕᐃᕕᑎ ᔪᐊᓇᓯ 

ᒥᓂᔅᑕ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐱᒋᐊᕈᑎᑦ 
 

 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐃᒻᒥᒃᑰᖓᓂᖓ ᐱᓕᕆᒍᒪᑦᑎᐊᒻᒪᑦ 

ᐱᕚᓪᓕᑦᑎᑦᑎᒍᒪᓪᓗᓂ ᐊᑦᑕᓇᑦᑕᐃᓕᒪᓂᒻᒥ ᐊᒻᒪᓗ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᔅᓯᒪᓂᒻᒥᒃ 

ᓄᓇᕗᒻᒥ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᑲᒪᒋᔭᖃᒻᒪᑦ ᐱᔭᐅᑎᑦᑎᕙᓪᓗᓂ 

ᕿᓂᑦᑎᐅᓄᑦ ᐸᔅᓴᐃᔨᓄᓪᓗ ᐊᐅᓚᒍᑎᓂᒃ ᐊᒻᒪᓗ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᔅᓯᒪᓂᒻᒥᒃ. 

ᐃᒻᒥᒃᑰᖓᓂᖓ ᑲᒪᖏᔭᖃᒻᒪᑦ ᒪᑯᓂᖓ: 
 

• ᐱᕙᓪᓕᐊᑎᑦᑎᓂᒻᒥᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᔅᓯᒪᓂᒻᒧᑦ ᐸᕐᓇᒍᑎᓂᒃ ᐊᒻᒪᓗ 

ᐃᑲᔪᖃᑦᑕᓪᓗᑎᒃ ᓄᓇᕗᑦ ᓄᓇᓕᖏᓐᓂᒃ ᐋᖅᑭᔅᓱᐃᑎᓪᓗᒋᑦ ᑖᒃᑯᐊ ᓇᒻᒥᓂᖅ ᐸᕐᓇᒍᑎᖏᓐᓂᒃ; 

ᐊᒻᒪᓗ 

• ᐊᔪᖏᓐᓂᔅᓴᐅᓕᑦᑎᑦᑎᓪᓗᑎᒃ ᓄᓇᓕᒻᒨᖓᔪᓂᒃ ᓄᓇᒥ ᕿᓂᑦᑎᓂᒃ ᐸᔅᓴᐃᔨᓂᓪᓗ (GSAR) 

ᐱᓕᕆᒍᓐᓇᑦᑎᐊᓂᖏᓐᓂᒃ ᐊᒻᒪᓗ ᐱᕙᒌᔭᔅᓯᒪᓂᖓᓐᓂᒃ ᐃᓘᓐᓇᓕᒫᖓᓂ ᓄᓇᕗᑦ 

ᐱᔭᐅᑎᑦᑎᓂᒻᒥᓄᑦ ᕿᓂᑦᑎᓂᒃ ᐸᔅᓴᐃᔨᓂᓪᓗ (SAR) ᐊᔪᕈᓐᓃᔅᓴᑎᑦᑎᓂᒻᒥᒃ ᕿᓂᑦᑎᓂᒃ 

ᐸᔅᓴᐃᔨᓂᓪᓗ ᐃᖅᑲᓇᐃᔭᕕᖁᑎᓄᑦ ᐊᒻᒪᓗ ᐃᑲᔪᑉᐸᓪᓗᑎᒃ ᑕᐃᒃᑯᑎᒎᓇᓪᓗᐊᖅ ᐱᓕᕆᒍᑎᒃᑯᑦ 

ᐊᒻᒪᓗ ᑐᓴᐅᒪᖃᑎᒌᒍᑎᒃᑯᑦ ᐱᔭᐅᓯᒪᒋᐊᓕᓐᓄᑦ ᐃᑲᔪᑦᑕᐅᖁᓪᓗᒋᑦ ᓄᓇᓕᒻᒥ ᕿᓂᑦᑎᓄᑦ 

ᐸᔅᓴᐃᔨᓄᓪᓗ (SAR) ᐊᐅᓚᔾᔪᑎᓂᒃ. 

 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐊᖃᐅᔾᔨᒋᐊᓲᖑᒋᓪᓗᑎᒃ, ᐊᔪᕆᔅᓯᐅᔨᓲᖑᓪᓗᑎᒃ, 

ᐊᒻᒪᓗ ᒪᓕᑦᑕᐅᓚᕆᑦᑎᑦᑎᒐᓱᐊᓪᓗᑎᒃ ᐱᖁᔭᑎᒎᖓᒋᐊᖃᑦᑎᑕᐅᔪᓂᒃ ᓄᓇᓕᖃᕕᐅᔪᒧᑦ ᐊᒻᒪᓗ ᑲᓇᑕᒥ 

ᒪᓕᒐᓕᐊᕆᔭᐅᓯᒪᔪᓂᒃ ᐃᓚᒋᔭᐅᓪᓗᑎᒃ ᐊᑐᐊᒐᐃᑦ ᑐᕌᖓᔪᑦ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᐅᓚᑦᑎᒍᑎᓄᑦ. 

ᐃᓚᖏᑦ ᐱᓕᕆᒋᐋᕈᑎᒋᐅᖏᓐᓇᓱᑦ ᐊᒻᒪᓗ ᓯᕗᓪᓕᐅᑎᔭᐅᒋᐊᓕᑦ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓᓄᑦ (NEM) ᐃᓚᖃᑉᐳᑦ: 
 

• ᐃᖅᑲᓇᐃᔭᖃᑎᒋᓗᒋᑦ ᓄᓇᕗᑦ ᒐᕙᒪᒃᑯᑦ ᐃᒻᒥᒃᑰᖓᓂᖏᑦ ᐊᒻᒪᓗ ᐱᓕᕆᕕᖏᑦ ᐋᖅᑭᓱᐃᓂᐊᓪᓗᓂ 

ᑐᐊᕕᓐᓇᔅᓯᔪᖃᑦᑎᓪᓗᒍ ᐸᕐᓇᖑᑎᓂᒃ/ᐱᓕᕆᐊᕆᔭᐅᒋᐊᓕᓐᓄᑦ ᑲᔪᓯᓂᐅᒐᔭᑦᑐᑦ ᐸᕐᓇᒍᑎᓄᑦ 

ᐊᒻᒪᓗ ᐋᖅᑭᓱᐃᓗᑎᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᕈᑎᖏᓐᓂᒃ; 

• ᐊᔪᖏᓐᓂᓴᐅᓕᑦᑎᑕᐅᓗᑎᒃ ᓄᓇᓕᒻᒨᖓᔪᑦ ᕿᓂᓐᓃᑦ ᐱᐅᓂᓴᐅᓕᑦᑎᑦᑎᓂᒃᑯᑦ ᕿᓂᑦᑎᑦ 

ᐸᔅᓴᐃᔨᓪᓗ (SAR) ᐱᓕᕆᔾᔪᑎᖓᓂᒃ ᐊᔪᕈᓐᓃᔅᓴᑎᑦᑎᓂᒃᑯᑦ ᐊᒻᒪᓗ ᐃᑲᔪᓪᓗᑎᒃ ᐱᓕᕆᑎᑎᒍ 

ᐊᒻᒪᓗ ᑐᓴᐅᒪᖃᑎᒋᒍᑎᑎᒍ; 

• ᐱᐅᓂᔅᓴᐅᓕᑦᑎᑕᐅᓗᑎᒃ ᐱᓕᕆᔾᔪᑏᑦ ᐊᒻᒪᓗ ᐱᔨᔅᓯᕈᑎᑦ ᓄᓇᓕᒻᒥ ᐱᖃᑦᑎᐅᖃᑎᒋᔭᐅᔪᓄᑦ 

ᐱᕙᓪᓕᐊᑎᑦᑎᑕᐅᓄᑎᒃ ᐊᒻᒪᓗ ᐊᑐᓕᑦᑎᑕᐅᓗᑎᒃ ᐅᑭᐅᑦᑕᑦᑐᒨᖓᔪᓂᒃ ᐊᔪᕈᓐᓃᔅᓴᒍᑎᖃᓪᓗᑎᒃ 

ᓈᒻᒪᖁᓪᓗᒋᑦ ᑲᓇᑕᒥ ᕿᓂᓐᓂᒻᒧᑦ ᐸᔅᓴᐅᓂᒻᒧᓪᓗ ᐱᓕᕆᒍᑎᓕᐊᕆᓯᒪᔪᓄᑦ, ᐊᒻᒪᓗ 

ᐊᔪᕈᓐᓃᔅᓴᑎᑦᑎᕙᓪᓗᓂ ᓈᒻᒪᖁᓪᓗᒋᑦ ᐊᔾᔨᐅᖏᑦᑐᓄᑦ ᐱᔭᐅᓯᒪᒋᐊᓕᓐᓄᑦ ᐊᑐᓂ ᓄᓇᓕᓐᓄᑦ; 

ᐊᒻᒪᓗ ᐃᒪᓐᓇᐅᓚᕆᖁᓪᓗᒋᑦ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) 

ᐃᖅᑲᓇᐃᔭᕕᐅᑉ ᐋᖅᑭᔅᓱᔅᓯᒪᓂᖏᑦ ᐋᖅᑭᒍᑎᓯᒪᑦᑎᐊᖃᓪᓗᒋᑦ ᐊᐅᓚᔾᔪᑎᒋᔭᐅᒋᐋᓕᓐᓄᑦ. 

 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᐱᔭᐅᑎᑦᑎᒻᒪᑦ ᓇᐃᓈᔅᓯᒍᑎᒥᒃ ᐊᑑᑎᖃᓂᐹᓂᒃ ᐊᐅᓚᔾᔪᑎᓄᑦ 

ᐱᓕᕆᐊᕆᔭᐅᓲᓂᒃ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᓄᑦ (NEM) 

ᐃᓘᓐᓇᓕᒫᖓᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 2022-2023. 

ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᐊᔪᕈᓐᓃᔅᓴᑎᑕᐅᓂᖏᑦ 
 

 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM), ᐃᖅᑲᓇᐃᔭᖃᑎᖃᓪᓗᓂ ᓄᓇᕗᒻᒥ ᓄᓇᓕᓕᕆᔨᒃᑯᑦ ᐊᔪᕈᓐᓃᔅᓴᑎᑦᑎᓂᒻᒧᑦ 

ᐃᖅᑲᓇᐃᔭᕕᖁᑎᖓᓂᒃ (MTO), ᐱᔭᐅᑎᑦᑎᒍᓐᓇᔅᓯᓚᐅᒻᒪᑕ ᓴᐃᕙᓂᒃ ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᐊᔪᕈᓐᓃᔅᓴᑎᑦᑎᓂᒻᒥᒃ 

ᐃᓕᓐᓂᐊᓪᓗᑎᒃ 2022-2023−ᒥ ᑲᑎᓗᒋᑦ ᐊᑭᖃᓪᓗᓂ ᑮᓇᐅᔭᖅ $225,144.07−ᓂᒃ. ᐊᔪᕈᓐᓃᔅᓴᑎᑦᑎᓂᖅ ᑲᔪᓯᑦᑎᐊᓚᐅᑦᑐᖅ 

ᐳᐊᑦᑎ−ᐳᐊᓂᒃ ᐃᓕᓐᓂᐊᑦᑎᑕᐅᔪᖃᓪᓗᓂ ᐃᓘᓐᓇᖏᓐᓂ ᓴᐃᕙᓂ ᐃᓪᓕᓐᓂᐊᑦᑎᑦᑎᓂᐅᔪᓂ. 

ᓄᓇᓕᒻᒥ ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᐊᔪᕈᓐᓃᔅᓴᑎᑕᐅᓂᖏᑦ ᐊᑑᑎᖃᓐᓂᑉᐹᒍᒪᑕ ᐱᓕᕆᐊᕆᔭᖏᓐᓂ ᓄᓇᕗᑦ 

ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) ᐊᒻᒪᓗ ᐊᔅᓲᓂᔅᓴᐅᓕᑦᑎᑦᑎᒍᒪᓪᓗᑎᒃ ᐊᑑᑎᖃᑦᑎᐊᓂᖓᓂᒃ ᓄᓇᓕᐅᑉ 

ᐱᓕᕆᒋᐊᓂᕆᓲᖏᓐᓂᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᑐᑦᑕᐅᔪᓂᒃ. ᑖᓐᓇ ᐊᔪᕈᓐᓃᔅᓴᑎᑦᑎᓂᖅ ᐱᓕᕆᔾᔪᑎᖓ ᐋᖅᑭᑕᐅᓚᐅᔅᓯᒪᒻᒪᑦ 

ᐃᖅᑲᓇᐃᔭᖃᑎᒋᔭᐅᓪᓗᑎᒃ ᓄᓇᓕᓕᕆᔨᒃᑯᑦ ᐊᔪᕈᓐᓃᔅᓴᑎᑦᑎᓂᒻᒧᑦ ᐃᖅᑲᓇᐃᔭᕕᖁᑎᖓ (MTO) ᐊᒻᒪᓗ ᐅᑭᐅᑦᑕᑦᑐᒻᒥ ᐸᔅᓴᐃᓂᑦ 

ᐊᒻᒪᓗ ᐱᓕᕆᐊᖃᓪᓗᐊᑕᓪᓗᑎᒃ ᓄᓇᕘᒻᒧᖓᔪᓂᒃ ᐊᔪᕈᓐᓃᔅᓴᑎᑦᑎᒍᑎᓂᒃ ᐋᖅᑭᔅᓯᒍᑎᓂᒃ ᐃᓚᒋᔭᐅᓪᓗᑎᒃ: 

• ᐅᑭᐅᑦᑕᑦᑐᒻᒥᒃ ᕿᓂᑦᑎᓄᑦ ᐸᔅᓴᐃᔨᓄᓪᓗ ᐱᓕᕆᒍᓯᕆᔭᐅᔪᓂᒃ. 

• ᐊᓯᐅᓯᒪᔪᓄᑦ ᐃᓐᓄᒧᑦ ᐃᓕᖅᑯᓯᕆᔭᐅᓱᖅ. 

• ᐊᔪᕈᓐᓃᔅᓴᑎᑦᑎᓂᖅ ᑕᒻᒪᕇᒃᑯᑎ ᑎᑭᐅᒪᔅᓯᒍᑎᑦ ᓈᓚᐅᑎᒃᑰᕈᑎᑦ. ᑕᒪᒃᑯᐊ ᑕᒻᒪᕇᒃᑯᑎᑦ ᑐᓂᐅᖃᑦᑕᐅᓯᒪᒻᒪᑕ ᓄᓇᓕᓐᓄᑦ 

ᕿᓂᑦᑎᑦ ᐸᔅᓴᐃᔨᓪᓗ (SAR) ᑲᑎᑕᐅᓯᒪᔪᑦ ᐃᑲᔪᖁᓪᓗᒋᑦ ᑕᕝᕙᑦᑕᐅᑎᒋ ᑭᐅᒪᖃᑦᑕᐅᑎᒍᓐᓇᓗᑎᒃ ᑐᓴᐅᒪᖃᑎᒌᒍᑎᓄᑦ 

ᑎᑎᕋᖃᑦᑕᐅᑎᓂᒃᑯᑦ ᕿᓂᑦᑎᓪᓗᒋᑦ ᐊᐅᓚᑦᑎᔨᒋᔭᖏᓐᓄᑦ ᐊᒻᒪᓗ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᓄᑦ (NEM). 

• ᐊᑑᑎᖃᑦᑎᐊᓕᑦᑎᑕᐅᓂᖏᑦ “ᐊᐅᓚᓪᓗᓂ ᓇᔅᓴᑲᑕᒐᐃᑦ” ᑕᐃᒃᑯᐊᓗ ᐊᒻᒪᓗ ᑲᔪᓯᓪᓗᑎᒃ ᑐᓂᐅᖃᑦᑕᐅᖃᑦᑕᓂᖏᑦ 

ᓄᓇᓕᓐᓄᑦ ᐱᓪᓚᕆᖁᓪᓗᒋᑦ ᕿᓂᑦᑎᑦ ᐸᔅᓴᐃᔨᓪᓗ (SAR) ᐃᑲᔪᕈᒪᓯᒪᔪᑦ ᐊᑦᑕᓇᕇᒃᑯᑎᓂᒃ ᐱᓕᕆᒍᑎᖃᖁᓪᓗᒋᑦ 

ᐱᔭᐅᒍᓐᓇᑦᑐᓂᒃ ᑖᒃᑯᓄᖓ ᕿᓂᕆᐊᓕᑦᑎᓪᓗᒋᑦ. 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) ᐊᔪᕈᓐᓃᔅᓴᑎᑦᑎᓂᒻᒧᑦ ᐱᓕᕆᒍᑎᖓ ᐊᑦᑐᐃᓲᖑᒻᒪᑦ ᓄᓇᓕᓐᓂᒃ 

ᐊᔅᓲᓂᔅᓴᐅᓕᑦᑎᑦᑎᓂᖓᓄᑦ ᐱᓕᕆᑦᑎᐊᕈᓐᓇᓐᓂᐅᔪᑦ ᐊᒻᒪᓗ ᐊᑦᑕᓇᑦᑐᒦᖏᓐᓂᖏᓐᓂᒃ ᓄᓇᓕᒻᒥ ᕿᓂᑦᑎᑦ ᐸᔅᓴᐃᔨᓪᓗ (SAR) 

ᐱᓕᕆᑎᓪᓗᒋᑦ. ᑕᒪᓐᓇ ᐱᖃᓯᐅᔾᔨᒻᒪᑦ ᐊᖏᓪᓕᕙᓪᓕᐋᓂᖏᓐᓂᒃ ᐱᓕᕆᑦᑎᐊᕈᓐᓇᓂᖏᑕ ᐋᖅᑭᔅᓱᔅᓯᒪᓂᖏᑦ ᐃᑲᔪᕈᒪᓯᒪᔪᓂᒃ ᐊᒻᒪᓗ 

ᑲᔪᓯᑎᑕᐅᓂᖏᓐᓄᑦ ᐃᓚᓕᐅᑎᔭᐅᕙᓪᓕᐊᓂᖏᑦᓄᑦ ᓄᑖᑦ ᐱᓕᕆᑦᑎᐊᕈᓐᓇᐅᑎᑦ. 
 

ᑎᑎᖅᓯᒪᔪᖅ 1: 2022-2023 ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᓄᓇᓕᒻᒥ ᐊᔪᕈᓐᓃᔅᓴᑎᑦᑎᓂᒻᒧᑦ ᐅᓄᓐᓂᕆᔭᐅᔪᓂᒃ. 

ᓄᓇᓕᒃ ᐅᓄᓐᓂᖏᑦ 

ᐱᓕᕆᖃᑎᒋᔭᐅᔪᑦ 

ᐃᒃᐱᐊᕐᔪᒃ 5 

ᐃᒡᓗᓕᒃ 5 

ᐃᖃᓗᐃᑦ 16 

ᑰᒑᕐᔪᒃ 4 

ᖃᐅᓱᐃᑦᑐᖅ 4 

ᓴᓂᑭᓗᐊᖅ 8 

ᓴᓂᕋᔭᒃ 2 

ᕿᓂᑦᑎᑦ ᐸᔅᓴᐃᔨᓪᓗ ᐱᓕᕆᒋᐊᓂᖏᑦ 
 

 

ᕿᓂᑦᑎᑦ ᐸᔅᓴᐃᔨᓪᓗ ᐊᐅᓚᓂᖏᑦ ᓄᓇᕗᒻᒥ ᑭᒡᒐᑦᑐᐃᒻᒪᑕ ᐱᑕᖃᕆᐊᖃᓪᒪᕆᑦᑐᒥᒃ ᐃᓅᓯᕆᔭᐅᔪᓂᒃ 

ᓄᓇᓕᒥᐅᑕᓄᑦ ᓇᐅᒃᑰᕕᔅᓴᔅᓯᐅᑦᑎᓪᓗᒋᑦ ᒪᓂᕋᐅᖏᑦᑐᐊᓗᒃᑯᑦ ᐊᖅᑯᑎᖃᕆᐊᖃᓪᓗᑎᒃ ᐊᒻᒪᓗ 

ᐊᔅᓱᐋᓗᕈᓐᓇᑦᑐᓂ ᓯᓚᖓᑕ ᖃᓄᐃᓕᖓᓂᖓ ᑲᓇᑕᐅᑉ ᐅᑭᐅᑦᑕᑦᑐᖓᓂ ᓄᓇᓕᖃᕕᐅᔪᒥ. ᓄᓇᒥ 

ᐊᒻᒪᓗ ᓄᓇᐃᓐᓇᒻᒥ ᐃᒪᒻᒥ ᕿᓂᓐᓃᑦ ᐸᔅᓴᐃᓃᓪᓗ ᑲᒪᒋᔭᕆᔭᐅᒻᒪᑕ ᓄᓇᓕᖃᕕᐅᔪᒧᑦ ᒐᕙᒪᓂᒃ. 

ᐊᓯᖏᓐᓂ ᐱᒍᓐᓇᓂᖃᕕᒋᔭᐅᔪᓂᒃ, ᐱᓕᕆᐊᕆᔭᐅᒋᐊᖃᒻᒪᑦ ᓄᓇᓕᒻᒥ ᐸᓖᓯᒃᑯᑦ ᐱᔨᔅᓯᖁᑎᖏᑕ 

ᐊᖏᖃᑎᒌᒍᑎᖓᒍᑦ. ᓄᓇᕗᑦ ᓴᕿᑎᑦᑎᒻᒪᑦ ᐊᔾᔨᐅᖏᑦᑐᒥᒃ ᐱᓕᕆᓇᓱᒋᐊᖃᓐᓂᒻᒥᒃ ᐊᒻᒪᓗ 

ᐱᓕᕆᐊᕆᔭᐅᒋᐊᖃᑦᑐᑎᒃ ᐊᐅᓚᑕᐅᑦᑎᐋᑦᑐᐋᓗᓗᑎᒃ ᐊᒻᒪᓗ ᐊᑐᑦᑕᐅᓕᓪᓗᑎᒃ ᐱᓕᕆᒍᓯᑦ ᕿᓂᓐᓂᒻᒧᑦ 

ᐸᔅᓴᐅᓂᒻᒧᓪᓗ ᐱᓕᕆᒍᑎᒋᔭᐅᒐᓱᐊᑦᑐᑦ. ᐃᑲᔪᑦᑕᐅᖁᓪᓗᒋᑦ ᐃᒻᒥᓂᔅᓴᑦᑐᑦ ᑕᒫᓂᕆᓕᑦᑐᑦ 

ᐊᔅᓱᐋᓗᕈᓐᓇᑦᑐᒥ ᐅᑭᐅᖑᑎᓪᓗᒍ ᐱᓕᕆᒐᓱᒋᐊᖃᓕᓪᓗᑎᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐅᖓᓯᑦᑐᓂᑦᑐᓂ, 

ᕿᓂᑦᑎᑦ ᐸᔅᓴᐃᔨᓪᓗ ᐱᓕᕆᖃᑎᒌᑦᑐᑦ ᓄᓇᕗᒻᒥ ᑕᑯᓴᐅᑎᑦᑎᒻᒪᑕ ᐱᓕᕆᒍᒪᑦᑎᐊᓂᖏᓐᓂᒃ ᐊᒻᒪᓗ 

ᓴᐱᖃᖏᓐᓂᒻᒥᓐᓂᒃ ᐱᓕᕆᑎᓪᓗᒍᑦ ᐃᓅᓕᔅᓯᒐᓱᐊᓪᓗᑎᒃ ᐃᓅᖃᑎᒥᓐᓂᒃ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) ᐊᐅᓚᑦᑎᓲᖑᒻᒪᑦ ᓄᓇᓕᒻᒥ ᕿᓂᑦᑎᓂᒃ ᐸᔅᓴᐃᔨᓂᓪᓗ ᐃᑲᔪᕈᒪᔪᓂᒃ 

ᑲᑎᑕᐅᓯᒪᔪᓂᒃ ᓄᓇᓕᓕᕆᔨᒃᑯᓐᓂ ᐃᒪᓐᓇᐅᓚᕆᖁᓪᓗᒋᑦ ᐊᔪᕆᔅᓯᐅᑎᔭᐅᓂᖏᑦ, ᐊᔪᕈᓐᓃᔅᓴᑎᑕᐅᓂᖏᑦ 

ᐊᒻᒪᓗ ᐃᑲᔪᖅᑕᐅᒍᑎᖏᑦ ᐱᒐᔅᓴᐅᑎᑕᐅᓗᑎᒃ. ᐊᐅᓪᓚᔅᓯᒪᔪᓂᒃ ᐋᓐᓂᐊᔪᐃᓱᕈᑏᑦ ᑲᒪᒋᔭᐅᒻᒪᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐃᖅᑲᓇᐃᔮᖃᒻᒪᑦ 

ᐃᑲᔪᓪᓗᓂ ᓇᓂᓯᓗᑎᒃ ᖃᖓᑕᓱᒃᑯᑦ ᐊᒻᒪᓗ ᓄᓇᒥ ᐃᑲᔪᑦᑕᐅᖑᑎᓂᒃ ᑕᐃᒫᖑᒋᐊᖃᑐᐊᖃᑕ. ᑕᒪᓐᓇ 

ᐊᑭᓕᑦᑕᐅᓲᖑᒻᒪᑦ ᐅᑯᑎᒎᓇ ᑎᑎᕋᑐᐃᓐᓇᔅᓯᒪᔪᖅ ᑐᑭᓯᐊᖃᑦᑕᐅᑎᓂᖏᓐᓂᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ (CGS) ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 
 

ᐊᔾᔨᙳᐊᖅ 1: ᕿᓂᑦᑎᑦ ᐸᔅᓴᐃᔨᓪᓗ 

ᐊᕕᑦᑐᔅᓯᒪᓂᖏᓐᓂ (SRR) ᑲᓇᑕᐅᑉ: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐊᔾᔨᙳᐊᖅ 2: ᑲᓇᑕᐅᑉ ᕿᓂᑦᑎᑦ ᐸᔅᓴᐃᔨᓪᓗ (SAR) 

ᐱᓕᕆᒋᐊᓂᒻᒥᒃ ᐱᒍᓐᓇᓐᓂᓖᑦ 

  

ᑲᓇᑕᐅᑉ ᕿᓂᑦᑎᑦ ᐸᔅᓴᐃᔨᓪᓗ (SAR) ᐱᓕᕆᒋᐊᓂᒻᒥᒃ ᐱᒍᓐᓇᓐᓂᓖᑦ 

ᖃᓄᐃᑦᑑᓂᖏᑦ ᕿᓂᑦᑎᑦ ᐸᔅᓴᐃᔨᓪᓗ 

(SAR) ᐱᓂᓪᓗᑐᖃᓐᓂᖏᑦ 
ᓯᕗᓕᔅᓯᔪᑦ ᐱᒍᓐᓇᓂᓖᑦ 

ᖃᖓᑕᓱᑦ ᐱᓂᓪᓗᓂᖏᑦ 

ᓇᒥᑐᐃᓐᓇᖅ ᑲᓇᑕᒥ 
ᑲᓇᑕᒥ ᐅᓇᑕᑦᑎᔅᓴᒃᑯᑦ 

ᐅᒥᐋᔾᔪᐊᒃᑰᕕᒻᒥ ᐱᓂᓪᓗᓃᑦ 

ᐃᒪᕕᓐᓃ, ᓯᒡᔭᐃᑦ ᐃᒪᖏᓐᓂ, 

ᑕᓯᕐᔪᐋᕐᒥ/ᓴᐃᑦ ᓗᕌᓐᔅ ᑰᖓᓂ 

ᑲᓇᑕᒥ ᓯᑯᓯᐅᖅᑎᒃᑯᑦ 

ᓄᓇᒥ ᐊᒻᒪᓗ ᓄᓇᐃᓐᓇᒻᒥ ᐃᒪᕐᓂ 

(ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ [GSAR]) 

ᓄᓇᒥ (ᑐᑭᓕᐅᑎᓗᒍ, ᐱᓱᒋᐊᔅᓯᒪᔪᑦ, 

ᐊᖑᓇᓱᐊᑦᑏᑦ, ᐃᓄᓐᓂᒃ 

ᐊᓯᐅᓯᒪᔪᖃᒃᑎᓪᓗᒍ); 

ᓄᓇᐃᓐᓇᒻᒥ ᐃᒪᒃᑰᕕᐅᓲᓂ 

(ᑐᑭᓕᐅᑎᓗᒍ, ᐅᒥᐋᑐᕋᐅᔭᑐᑦ, 

ᐃᖅᑲᑦᑕᕆᐋᔅᓯᒪᔪᑦ, ᐊᖑᐊᕆᐊᔅᓯᒪᔪᑦ) 

ᐊᕕᑦᑐᔅᓯᒪᓂᒻᒥ/ᓄᓇᓕ

ᖃᕕᒻᒥ ᒐᕙᒪᒃᑯᑦ; 

ᑕᐃᒃᑯᐋᓪᓗᐊᑕᐅᓱᑦ 

ᑭᒡᒐᑦᑐᐃᔨᐅᑎᑕᐅᔪᑦ 

ᐱᒍᓐᓇᓂᖃᕕᓕᓐᓂᒃ 

ᐸᓖᓯᒃᑯᓐᓂᒃ 

ᐃᒪᕕᒻᒥᒃ ᓄᖑᑕᐅᑎᑦᑎᑦᑕᐃᓕᒪᕕᐅᔪᑦ 

ᓄᓇᒥ (ᑐᑭᓕᐅᑎᓗᒍ, ᐱᓱᒋᐊᔅᓯᒪᔪᑦ, 

ᖃᖅᑲᒃᑯᑦ ᑐᒃᑲᕆᐊᓕᑦᑎᐅᔪᑦ); 

ᓄᓇᐃᓐᓇᒻᒥᒃ ᐃᒪᒃᑰᕕᐅᓲᑦ (ᑐᑭᓕᐅᑎᓗᒍ, 

ᐃᖅᑲᑦᑕᕆᐊᔅᓯᒪᔪᑦ, ᐊᖑᐋᕆᐊᓯᒪᔪᑦ) 

ᑲᓇᑕᒥ 

ᒥᕐᖑᐃᔅᓯᕕᓕᕆᔨᒃᑯᓐᓂ 

ᑭᒡᒐᑦᑐᐃᔨᑦ 

ᓇᑭᙶᕐᓂᖏᓐᓂ: ᐊᕐᕌᒍᑦ ᑎᓴᒪᑦ ᓈᔭᕌᖓᑕ ᕿᓂᑦᑎᑦ ᐸᔅᓴᐃᔨᓪᓗ 

ᕿᒥᕐᕈᔭᐅᓱᑦ, ᑲᓇᑕᐅᑉ ᒐᕙᒪᒃᑯᖏᑦ, 2013 

ᕿᓂᑦᑎᑦ ᐸᔅᓴᐃᔨᓪᓗ ᓄᓇᓕᑎᒍ ᓈᓴᐅᓯᕆᓃᑦ 
 

ᑎᑎᖅᓯᒪᔪᖅ 2: ᕿᓂᑦᑎᑦ ᐸᔅᓴᐃᔨᓪᓗ (SAR) ᓄᓇᓕᑦᑎᒍ 2022-2023. 
 

 

ᓄᓇᓕᒃ ᓈᓴᐅᑖ 

ᐱᓕᕆᒋᐊᖃᓕᑦᑎᑦᑎᓂᑦ 

ᐃᒃᐱᐊᕐᔪᒃ 4 

ᐊᕐᕕᐊᑦ 12 

ᖃᒪᓂ’ᑐᐊᖅ 19 

ᐃᖃᓗᒃᑑᑦᑎᐊᖅ 5 

ᑭᙵᐃᑦ 4 

ᐃᒡᓗᓕᒑᕐᔪᒃ 2 

ᑲᖏᖅᑐᒑᐱᒃ 4 

ᓴᓪᓕᖅ 8 

ᐅᖅᓱᖅᑑᖅ 10 

ᐊᐅᓱᐃᑦᑐᖅ 0 

ᓴᓂᕋᔭᒃ 17 

ᐃᒡᓗᓕᒃ 13 

ᐃᖃᓗᐃᑦ 2 

ᑭᒻᒥᕈᑦ 1 

ᑰᒑᕐᔪᒃ 2 

ᖁᕐᓗᖅᑑᖅ 1 

ᐸᓐᓂᖅᑑᖅ 2 

ᒥᑦᑎᒪᑕᓕᒃ 6 

ᕿᑭᖅᑕᕐᔪᐊᖅ 4 

ᑲᖏᖅᖠᓂᖅ 7 

ᓇᐅᔮᑦ 3 

ᖃᐅᓱᐃᑦᑐᖅ 0 

ᓴᓂᑭᓗᐊᖅ 11 

ᑕᓗᕐᔪᐊᖅ 15 

ᑎᑭᕋᕐᔪᐊᖅ 2 

ᑲᑎᑦᑐᒋᑦ 154 

ᕿᓂᑦᑎᑦ ᐸᔅᓴᐃᔨᓪᓗ ᐊᕕᑦᑐᔅᓯᒪᓂᖏᑎᒍ ᓈᓴᐅᓯᕆᓃᑦ 
 

ᑎᑎᖅᓯᒪᔪᖅ 3: ᕿᓂᑦᑎᑦ ᐸᔅᓴᐃᔨᓪᓗ (SAR) ᐊᕕᑦᑐᔅᓯᒪᓂᖏᑎᒍ 2022-2023. 
 

ᐊᕕᒃᑐᖅᓯᒪᔪᖅ ᓈᓴᐅᑖ ᐱᓕᕆᒋᐊᖃᓕᑦᑎᑦᑎᓂᑦ ᐳᓴᓐᑎᖏᑦ ᑲᑎᓪᓗᒋᑦ 

ᐱᓕᕆᒋᐊᖃᓕᑦᑎᑦᑎᓂᑦ 

ᕿᑭᖅᑖᓗᒃ ᐊᕕᒃᑐᖅᓯᒪᔪᒥᑦ 68 44.2% 

ᑭᕙᓪᓕᖅ 53 34.4% 

ᕿᑎᕐᒥᐅᑦ ᐊᕕᒃᑐᖅᓯᒪᔪᒥᑦ 33 21.4% 

ᑲᑎᑦᑐᒋᑦ 154 100% 

 

 

 

ᕿᓂᑦᑎᑦ ᐸᔅᓴᐃᔨᓪᓗ ᑖᖅᑭᑦᑎᒍ ᓈᓴᐅᓯᕆᓃᑦ 
 

ᑎᑎᖅᓯᒪᔪᖅ 4: ᕿᓂᑦᑎᑦ ᐸᔅᓴᐃᔨᓪᓗ (SAR) ᑕᖅᑭᑦᑎᒍ 2022-2023. 
 

ᑕᖅᑭ/ᐊᕐᕌᒍ ᓈᓴᐅᑖ ᐱᓕᕆᒋᐊᖃᓕᑦᑎᑦᑎᓂᑦ ᐳᓴᓐᑎᖏᑦ ᑲᑎᓪᓗᒋᑦ 

ᐱᓕᕆᒋᐊᖃᓕᑦᑎᑦᑎᓂᑦ ᐄᐳᕈᓪ – 2022 19 12.3% 

ᒪᐃ – 2022 18 11.7% 

ᔫᓂ – 2022 15 9.7% 

ᔪᓚᐃ – 2022 11 7.1% 

ᐊᐅᒍᓯ – 2022 16 10.4% 

ᓯᑎᐱᕆ – 2022 12 7.8% 

ᐋᒃᑑᐸ – 2022 12 7.8% 

ᓄᕕᐱᕆ – 2022 7 4.6% 

ᑎᓯᐱᕆ – 2022 18 11.7% 

ᔭᓄᐊᕆ – 2023 8 5.2% 

ᕕᕝᕗᐊᕆ – 2023 6 3.9% 

ᒫᔾᔨ – 2023 12 7.8% 

ᑲᑎᑦᑐᒋᑦ 154 100% 

ᓄᓇᓕᐅᑉ ᑐᐊᕕᓐᓇᔅᓯᔪᖃᓐᓂᖃᑦ ᐱᕙᒌᔭᔅᓯᒪᓂᖏᑦ 
 

 

ᓄᓇᓕᒻᒥ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᓂᒻᒧᑦ ᐸᕐᓇᓂᒻᒥᒃ ᐊᔪᕈᓐᓃᔅᓴᑎᑦᑎᓂᖅ 
 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐃᖅᑲᓇᐃᔭᖃᑎᖃᓲᖑᒪᑕ ᓄᓇᓕᓕᕆᔨᒃᑯᑦ ᐊᔪᕈᓐᓃᔅᓴᑎᑦᑎᓂᒻᒧᑦ 

ᐃᖅᑲᓇᐃᔭᕕᖁᑎᖓᓂᒃ (MTO) ᐱᔭᐅᑎᑦᑎᑎᓪᓗᒋᑦ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᓂᒻᒥᒃ ᐊᔪᕈᓐᓃᔅᓴᑎᑦᑎᖃᑦᑕᓪᓗᑎᒃ 

ᓄᓇᕗᓕᒫᒥ. ᑖᓐᓇ ᐊᔪᕈᓐᓃᔅᓴᑎᑦᑎᓂᖅ ᐱᔭᐅᑎᑦᑎᓲᖑᒪᑦ ᓄᓇᓕᓕᕆᔨᒃᑯᑦ ᐃᑲᔪᑦᑕᐅᓪᓗᑎᒃ ᐱᕙᓪᓕᐋᑎᑕᐅᖏᓐᓇᓐᓂᖓᓂᒃ 

ᐊᔾᔨᐅᖏᑦᑐᖁᑎᖓᓂᒃ ᓄᓇᓕᒻᒥ ᑐᐊᕕᓐᓇᔅᓯᔪᖃᒃᑎᓪᓗᒍ ᐱᓕᕆᒋᐊᓐᓂᒻᒧᑦ ᐸᕐᓇᒍᑎᓂᒃ (CERP) ᑕᐃᒪᓐᓇᐅᒋᐊᖃᑦᑎᑕᐅᓂᖓᓄᑦ 

ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᕈᑎ ᒪᓕᒐᒻᒧᑦ. ᐊᑐᓂ ᐊᔪᕈᓐᓃᔅᓴᑎᑦᑎᓂᑦ ᐃᓕᓐᓂᐊᑦᑕᐅᓲᖑᒪᑕ ᐱᖓᓱᓂ ᐅᓪᓗᓐᓂ ᐊᒻᒪᓗ 

ᐱᓕᕆᐊᖃᓪᓗᐊᑕᓱᖑᓪᓗᑎᒃ ᐃᓘᓐᓇᖏᓐᓂᒃ ᐅᓗᕆᐊᓇᑦᑐᓂᒃ ᐱᓕᕆᒋᐊᓂᒻᒧᑦ ᐋᖅᑭᔅᓱᔅᓯᒪᕕᖓᓂᒃ ᐱᕙᒌᔭᔅᓯᓲᖑᓪᓗᓂ 

ᓄᓇᓕᓕᕆᔨᒃᑯᑦ ᓇᓗᓇᐃᔅᓯᓗᑎᒃ ᐊᒻᒪᓗ ᖃᐅᔨᓴᔅᓯᓗᑎᒃ ᓄᓇᓕᒻᒨᖓᔪᓂᒃ ᖁᒃᓴᓇᑦᑐᓂᒃ. ᐊᔪᕈᓐᓃᔅᓴᑎᑦᑎᓂᖅ ᐊᑦᑐᐃᓲᖑᒪᑦ 

ᓄᓇᓕᓐᓂᒃ ᐃᑲᔪᓱᐃᓂᖓᓄᑦ ᐃᓕᖅᑯᓯᖓᓂᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᔅᓯᒪᓂᖏᓐᓂᒃ ᐊᒻᒪᓗ 

ᖃᓄᐃᒍᓐᓃᑦᑎᐊᕈᓐᓇᓂᖏᓐᓂᒃ ᓇᓗᓇᐃᔅᓯᑎᓪᓗᒋᓪᓗ ᐊᑑᑎᖃᓐᓂᑉᐹᓂᒃ ᐱᖃᑎᐅᖃᑎᒋᔭᐅᔪᓂᒃ ᓄᓇᓕᒻᒥ ᑕᐃᒃᑯᓇᓂᓪᓗᐊᖅ 

ᑐᐊᕕᓐᓇᔅᓯᔪᖃᒃᑎᓪᓗᒍ ᐱᓕᕆᒋᐊᓐᓂᐅᔪᑦ ᐃᓚᒋᔭᐅᓪᓗᑎᒃ: 

 
• ᒥᐊᔭᐅᔪᑦ ᐊᒻᒪᓗ ᐊᔪᖏᓛᖅ/ᐊᖓᔪᖃᒃ ᐊᐅᓚᑦᑎᓂᕐᒥ ᐊᐅᓚᑦᑎᔨ (S/CAO) 

• ᐸᓖᓯᒃᑯᑦ (RCMP) 

• ᓄᓇᓕᒻᒥ ᐋᓐᓂᐊᕕᒻᒥ ᐃᖅᑲᓇᐃᔭᑦᑎ 

• ᐃᓕᓐᓂᐊᕐᓂᓕᕆᔨᒃᑯᑦ 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

• ᓄᓇᕗᑦ ᖃᖓᑕᓲᒃᑯᕕᖏᑦ 

• ᐊᓯᖏᑦ ᕼᒪᓚᒃᑯᑦ ᐃᖅᑲᓇᐃᔭᑦᑎᖏᑦ ᐊᒻᒪᓗ ᓄᓇᓕᒻᒥ ᓯᕗᓕᑦᑎᑦ ᑕᐃᒪᓐᓇᐅᒋᐊᖃᑐᐊᖅᑲᑕ (ᓄᓇᓕᒻᒨᖓᓗᑎᒃ)  
 

 

 

 

  



 

ᓄᓇᕗᑦ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᐅᓚᑦᑎᕕᖓᑕ ᐊᕐᕌᒍᒧᑦ ᐅᓂᒃᑳᖅ: 2022-2023 10 

 

 
 

ᓄᓇᓕᒻᒥ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᑐᖃᑦᑎᓪᓗᒍ ᐸᕐᓇᓂᒻᒥᒃ 

ᐊᔪᕈᓐᓃᔅᓴᑎᑦᑎᔪᖃᓂᖓᓄᑦ ᓈᓴᐅᓯᕆᓃᑦ 
 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 2022-2023−ᒥ, ᑲᔪᓯᑦᑎᐊᑦᑐᑦ ᐱᔭᐅᑎᑕᐅᑎᓪᓗᒋᑦ ᓄᓇᓕᒻᒥ 

ᑐᐊᕕᓐᓇᔅᓯᔪᖃᒃᑎᓪᓗᒍ ᐱᓕᕆᒋᐊᓐᓂᒻᒧᑦ ᐸᕐᓇᒍᑎᑦ (CERP) ᐊᔪᕈᓐᓃᔅᓴᑎᑦᑎᓂᑦ ᓇᓗᓇᐃᔅᓯᓚᐅᒻᒪᑦ 

ᐱᒻᒪᕆᐊᓗᓂᖓᓂ ᐱᕙᓪᓕᐋᒪᕆᒋᐊᓕᓐᓂᖓᑕ. ᓄᓇᓕᓕᕆᔨᒃᑯᑦ ᐊᔪᕈᓐᓃᔅᓴᑎᑦᑎᓂᒻᒧᑦ 

ᐃᖅᑲᓇᐃᔭᕕᖁᑎᖓ (MTO) ᐱᓚᐅᒻᒪᑦ ᐃᑲᔪᑦᑕᐅᒍᑎᓂᒃ ᑮᓇᐅᔭᖅ $265,000.00−ᓂᒃ ᓄᓇᕗᑦ 

ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐱᓕᕆᐊᕆᒐᓐᓂᔅᓯᑎᑦᑎᖁᓪᓗᒍ ᐱᔭᐅᑎᑕᐅᓂᖏᓐᓂᒃ 

ᖁᓕᑦ ᑕᒪᐃᑎᒍᑦ ᓄᓇᓕᒻᒥ ᑐᐊᕕᓐᓇᔅᓯᔪᖃᒃᑎᓪᓗᒍ ᐱᓕᕆᒋᐊᓐᓂᒻᒧᑦ ᐸᕐᓇᒍᑎᓂᒃ (CERP) 

ᐃᓕᓴᒍᑎᓂᒃ ᐃᒻᒥᒃᑰᖓᓂᖏᓐᓄᑦ ᓄᓇᓖᑦ ᓄᓇᕘᓕᒫᒥ. ᑕᒪᓐᓇ ᐃᖅᑲᓇᐃᔭᖃᑎᒌᓐᓂᖅ 

ᐱᔭᐅᑎᑦᑎᓚᕆᓚᐅᒻᒪᑦ ᐊᑑᑎᖃᑦᑎᐊᓂᖓᓂᒃ ᓯᐊᒪᑎᑕᐅᓂᖓᑕ ᑐᐊᕕᓐᓇᒡᓯᔪᖃᑦᑐᓪᓗᒍ 

ᐱᕙᒌᔭᔅᓯᒪᓂᒻᒥᒃ ᖃᐅᔨᒪᓂᒻᒥᒃ ᐊᒻᒪᓗ ᓇᓗᓇᐃᔅᓯᓪᓗᓂ ᐱᓕᕆᖃᑎᒌᑦᑎᐊᕈᒪᓂᖏᓐᓂᒃ 

ᐊᑦᑕᓇᑦᑐᒦᑦᑕᐅᓕᒪᑎᓐᓂᐊᓪᓗᒋᑦ ᓄᓇᓕᒋᔭᕗᑦ. 

 
ᑎᑎᖅᓯᒪᔪᖅ 5: ᓄᓇᓕᒻᒥ ᑐᐊᕕᓐᓇᔅᓯᔪᖃᒃᑎᓪᓗᒍ ᐱᓕᕆᒋᐊᓐᓂᒻᒧᑦ ᐸᕐᓇᒍᑎᓂᒃ (CERP) ᐱᓕᕆᖃᑎᒋᔭᐅᔪᑦ 

ᐅᓄᓐᓂᖏᑦ ᓄᓇᓕᑦᑎᒍ. 

 

ᓄᓇᓕᒃ ᐃᓚᐅᔪᑦ 

ᐃᒃᐱᐊᕐᔪᒃ 8 

ᑲᖏᖅᑐᒑᐱᒃ 20 

ᐃᖃᓗᐃᑦ 15 

ᑭᒻᒥᕈᑦ 9 

ᑰᒑᕐᔪᒃ 8 

ᖁᕐᓗᖅᑑᖅ 11 

ᐸᓐᓂᖅᑑᖅ 17 

ᑲᖏᖅᖠᓂᖅ 6 

ᓴᓂᑭᓗᐊᖅ 10 

ᑎᑭᕋᕐᔪᐊᖅ 8 

ᓄᓇᓕᒃ ᑐᐊᕕᓇᔅᓯᔪᖃᑦᑎᓪᓗᒍ ᐱᓕᕆᒋᐊᓂᖓ 
 

 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 2022-2023−ᒥ, ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᓚᐅᒻᒪᑕ ᐱᖓᓱᓂᒃ ᑐᔅᓯᕌᕆᔭᐅᔪᓂᒃ 

ᐃᑲᔪᑕᐅᒍᒪᓪᓗᑎᒃ ᐱᒋᐊᕕᖃᓪᓗᓂ ᓄᓇᓕᐸᐅᔭᖓᓂᒃ ᐃᖃᓗᐃᑦ. 
 

 

ᐃᖃᓗᐃᑦ – ᑐᔅᓯᕋᑉᐳᑦ ᐃᑲᔪᑦᑕᐅᒍᒪᓪᓗᑎᒃ ᓈᓴᐅᑖ 1 
 
ᐊᐅᒍᓯ 12, 2022−ᒥ, ᓄᓇᓕᐸᐅᔭᖓ ᐃᖃᓗᐃᑦ ᓇᓗᓇᐃᔅᓯᓚᐅᒪᑦ ᓄᓇᓕᒻᒥ ᑐᐊᕕᓐᓇᔅᓯᔪᖃᓂᖓᓂᒃ ᑕᐃᒪᐃᑎᑕᐅᓪᓗᓂ 

ᐱᐅᒍᓐᓃᓂᖓᓄᑦ ᐃᒥᑕᐅᖃᑦᑕᑦᑐᑉ ᐃᒥᐅᑉ ᐊᒥᒐᓕᓐᓂᖓᓂᒃ. ᐃᑲᔪᑦᑕᐅᓗᓂ ᓄᓇᓕᐸᐅᔭᖓ ᐃᖃᓗᐃᑦ ᑐᐊᕕᓐᓇᔅᓯᑎᓪᓗᒍ 

ᐱᒋᐊᖃᓂᖓ ᕿᓚᒻᒥᐅᓂᔅᓴᐅᑎᑕᐅᓗᑎᒃ ᐱᓕᕆᒍᓇᐅᑎᑦ ᓄᓇᕗᑦ ᒐᕙᒪᒃᑯᑦ ᐊᔅᓱᐊᓘᓂᔅᓴᐅᓕᑦᑎᑦᑎᓚᐅᒻᒪᑕ ᑐᐊᕕᓐᓇᓂᖓᓂᒃ 

ᓄᓇᓕᖃᕕᐅᔪᒥ ᑐᐊᕕᓐᓇᔅᓯᓂᖓ ᐅᑯᑎᒎᓇ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᐅᓚᑦᑎᓂᒻᒧᑦ ᒪᓕᒐᒃᑯᑦ. 
 

 

ᐃᖃᓗᐃᑦ – ᑐᔅᓯᕋᑉᐳᑦ ᐃᑲᔪᑦᑕᐅᒍᒪᓪᓗᑎᒃ ᓈᓴᐅᑖ 2 
 
ᓄᓇᓕᐸᐅᔭᖓ ᐃᖃᓗᐃᑦ ᑕᐅᕗᖓᒃᑲᓐᓂᖅ ᑐᓂᓯᓚᐅᒻᒪᑦ ᑐᔅᓯᕋᐅᑎᒃᑯᑦ ᐃᑲᔪᑦᑕᐅᒍᒪᒍᑎᒥᒃ (RFA) ᓄᓇᕗᑦ ᒐᕙᒪᒃᑯᓐᓄᑦ, 

ᐃᑲᔪᑦᑕᐅᒍᒪᓪᓗᑎᒃ ᑕᑕᑎᑦᑕᐅᑲᓂᖁᓪᓗᒍ ᑕᓯᖅ ᐃᒥᖃᕕᒋᔭᐅᖃᑦᑕᑦᑐᖅ ᐱᓕᕆᔾᔪᑎᒧᑦ ᐊᒻᒪᓗ ᐃᒥᑦᑖᕕᔅᓴᐅᔪᓂᒃ ᓄᓇᕗᑦ 

ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) ᐱᔭᐅᒍᓐᓇᑎᑕᖓᓂᒃ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) 

ᐱᓕᕆᒋᐊᓕᓚᐅᒻᒪᑦ ᐱᔭᐅᑎᑦᑎᓪᓗᓂ ᐊᖏᓈᔅᓯᒍᑎᒥᒃ ᐃᒥᖃᑦᑎᑦᑎᒍᑎᒥᒃ ᓱᓪᓗᓕᑦ ᐊᒻᒪᓗ ᐅᐃᒍᓯᒍᑎᖏᑦ. ᓄᓇᓕᐸᐅᔭᖅ 

ᐱᔭᐅᑎᑦᑎᓕᓚᐅᖅᑯᒃ ᐃᒥᖃᑦᑎᑦᑎᒍᑎᒥᒃ ᐃᒻᒥᔅᓴᑦᑕᐅᓪᓗᓂ ᑕᐃᑲᙵᑦ ᐊᑎᖃᖏᑦᑐᒥᒃ ᑕᓯᒻᒥᒃ ᑕᓯᒻᒨᑦᑕᐅᓪᓗᓂ ᐃᒥᖃᕕᐅᖃᑦᑕᑦᑐᒧᑦ, 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐱᔭᐅᑎᑦᑎᓪᓗᓂ ᐅᖓᑖᓂᑦᑐᒥᒃ 10 ᑭᓛᒥᑐᓂᒃ ᐃᒥᖃᑦᑎᑦᑎᒍᑎ ᓱᓪᓗᓕᓐᓂᒃ. 

 

ᐊᔾᔨᙳᐊᖅ 3: ᐊᔾᔨᙳᐊᖓ ᐃᒥᖃᑦᑎᑦᑎᒍᑎ ᓱᓪᓗᓖᑦ ᐊᔾᔨᙳᐊᖅ 4: ᐊᔾᔨᙳᐊᖓ ᐃᒥᖃᑦᑎᑦᑎᒍᑎ ᓱᓪᓗᓖᑦ  

ᐊᒻᒪᓗ ᐅᐃᒍᓯᒍᑎᖏᑦ   ᐊᒻᒪᓗ ᐅᐃᒍᓯᒍᑎᖏᑦ ᐋᖅᑭᑕᐅᓯᒪᔪᑦ ᓄᓇᒥ. 

ᐃᖃᓗᐃᑦ – ᑐᔅᓯᕋᑉᐳᑦ ᐃᑲᔪᑦᑕᐅᒍᒪᓪᓗᑎᒃ ᓈᓴᐅᑖ 3 
 
ᐱᖓᔪᖓᑦ ᑐᔅᓯᕋᐅᑎᒋᔭᐅᔫᖅ ᐃᑲᔪᑦᑕᐅᒍᒪᓪᓗᑎᒃ ᐊᑐᓚᐅᖅᑯᒃ ᕕᕗᐊᕆ 2023−ᒥ, ᑲᔪᓯᑎᑕᐅᓪᓗᓂ ᓄᓇᓕᒻᒥ 

ᑐᐊᕕᓐᓇᔅᓯᔪᖃᓂᖓᓄᑦ ᐃᖃᓗᓐᓂ, ᑕᐃᒪᐃᓕᑎᑕᐅᓪᓗᓂ ᓇᓪᓕᖏᓐᓄᑦ ᐃᒥᖃᑦᑎᑦᑎᒍᑎᑦ ᖁᐊᓐᓂᖏᓐᓄᑦ ᐃᓚᖓᓂ ᐃᒥᒻᒥᒃ 

ᓇᓕᐊᓐᓄᐋᑦᑎᑦᑎᒍᑎᖏᑕ. ᓄᓇᓕᐸᐅᔭᖅ ᑐᔅᓯᕋᓚᐅᒻᒪᑦ ᐳᓪᓚᐅᔭᒻᒦᑦᑐᓂᒃ ᐃᒥᕐᓂᒃ ᓄᓇᓕᒥᐅᑕᐅᔪᓄᑦ ᐊᑦᑐᑦᑕᐅᓯᒪᔪᓄᑦ 

ᐊᑯᓂᐋᓗᒃ ᐊᐅᑦᑎᑕᐅᒐᓱᐊᓂᖓᓂᒃ ᐊᒻᒪᓗ ᓴᓇᒋᐊᑦᑕᐅᓂᖏᓐᓂ ᐃᒥᖃᑦᑎᑦᑎᒍᑎᑦ ᓱᓪᓗᓖᑦ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) ᐱᔭᐅᑎᑦᑎᓚᐅᖅᑯᒃ ᐳᓪᓚᐅᔭᒦᑦᑐᓂᒃ ᐃᒥᕐᓂᒃ ᐊᒻᒪᓗ ᐃᑲᔪᕈᑎᖃᑦᑐᑎᒃ ᒪᕐᕉᓐᓂᒃ ᐊᐅᔅᓴᐃᒍᑏᓐᓂᒃ 

ᐆᓇᑐᐊᕆᔫᓐᓂᒃ ᓱᑲᓐᓇᑐᓕᐅᕈᑎᖃᓪᓗᑎᒃ ᐃᑲᔪᑦᑑᓐᓂᒃ ᐊᐅᓴᑦᑕᐅᓂᖏᓐᓄᑦ ᐃᒥᖃᑦᑎᑦᑎᒍᑎᑦ ᓴᓪᓗᓕᖏᑦ. 

 

 

ᐊᔾᔨᙳᐊᖅ 5: ᐊᔾᔨᙳᐊᖏᑦ ᐊᐅᔅᓴᐃᕕᑎᑦ ᐱᔭᐅᑎᑕᐅᔪᑦ  ᐊᔾᔨᙳᐊᖅ 6: ᐊᔾᔨᙳᐊᖏᑦ ᓱᑲᓐᓇᑦᑐᓕᐅᕈᑎᒃ ᐱᔭᐅᑎᑕᐅᔪᑦ  

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᓄᑦ (NEM) ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᓄᑦ (NEM) 
 

 

 

ᑭᖑᓂᖓᒍᑦ ᐱᓕᕆᓂᐅᔪᑦ ᐅᓂᒃᑳᓕᐊᖑᓯᒪᓂᖏᑦ – ᖃᓄᐃᓕᓂᖏᑦ ᐊᑐᕋᑖᓚᐅᑦᑐᑦ  

ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᓂᐅᓚᐅᑦᑐᑦ 
 
2021-2022−ᒥ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) ᐊᕐᕌᒍᑕᒪᑦ ᐅᓂᒃᑳᓕᐊᖓᓂ, ᐱᓕᕆᕕᒃ 

ᐅᓂᒃᑳᓕᐅᓚᐅᒻᒪᑦ ᐃᖃᓗᐃ ᐃᒥᒻᒥᒃ ᑐᐊᕕᓐᓇᔅᓯᒍᑎᖃᓂᖓᓂᒃ ᐊᑯᓂᐅᓂᖃᓕᓚᐅᑦᑐᒧᑦ ᐊᑕᐅᓯᐅᖏᑦᑐᓄᑦ ᑕᖅᑭᓐᓄᑦ. 

ᐊᑐᑦᑎᓪᓗᒍ ᐅᑭᐊᔅᓵᖓ 2023 ᑲᑎᒪᓂᖅ, ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᓂᐅᔪᓂᒃ ᕿᒥᕐᕉᓂᖅ 2021: ᐃᒥᐅᑉ ᓱᕈᓯᒪᓂᖓᓄᑦ 

ᐱᓂᓪᓗᓐᓂᖅ ᐃᖃᓗᓐᓂ ᐅᖃᓪᓚᐅᑎᒋᔭᐅᑎᑕᐅᓚᐅᒻᒪᑦ. ᑕᒪᓐᓇ ᑕᒪᐃᓐᓂᒃ ᕿᒥᕐᕈᓂᐅᓚᐅᒻᒪᑦ ᑐᐊᕕᓐᓇᔅᓯᔪᖃᑦᑎᓪᓗᒍ 

ᐱᓕᕆᒋᐊᓂᖏᓐᓂᒃ ᐱᓕᕆᕕᐅᑉ, ᑕᒪᓐᓇᓗ ᐱᖃᓯᐅᔾᔨᓚᐅᑦᑐᓂᒃ ᓴᐃᐸᓂᒃ (7) ᐊᑐᓕᖁᔨᔾᔪᑎᓂᒃ ᐃᑲᔪᑦᑕᖁᓪᓗᒋᑦ 

ᐱᐅᓯᒋᐊᕈᑎᖏᑦ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᐅᓚᑦᑎᓂᖅ. ᑕᐃᒪᓐᓇᐃᑦᑐᑦ ᕿᒥᕐᕈᓂᑦ ᐱᐅᔪᐋᓗᒻᒪᑕ ᐱᔾᔪᑎᒋᓪᓗᒍ ᓇᓗᓇᐃᔅᓯᒪᑕ 

ᖃᐅᔨᕚᓪᓕᕈᑎᓂᒃ ᐃᓕᑦᑎᒍᑎᓂᒃ ᐊᒻᒪᓗ ᐱᐅᓂᑉᐹᖑᓪᓗᑎᒃ ᐱᓕᕆᒍᓯᑦ ᐃᑲᔪᕈᑎᒋᔭᐅᓂᐊᓪᓗᑎᒃ 

ᐱᐅᓯᕚᓪᓕᑦᑎᑦᑎᒍᑎᒋᔭᐅᓂᖏᓐᓄᑦ ᓯᕗᓂᔅᓴᒥ ᐊᔪᕈᓐᓃᔅᓴᑎᑦᑎᒋᔭᐅᔪᓂᒃ ᐊᒻᒪᓗ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᓕᕆᒋᐊᓂᒻᒥᒃ. 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) 

ᐱᓕᕆᔾᔪᑎ ᐃᑲᔪᑕᐅᒍᑎᒋᒍᓐᓇᑦᑕᖏᑦ 
 

 

ᓄᓇᓕᒻᒥᒃ ᐃᑲᔪᕋᓱᐊᑦᑎ 
 
ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ (NEM) ᐱᓕᕆᒍᒪᓂᖓ ᐱᓯᒪᔅᓯᒍᒪᓪᓗᓂ ᐃᓕᖅᑯᓯᒃᑯᑦ ᐃᓕᓴᓂᒻᒥᒃ ᐊᒻᒪᓗ 

ᐱᕙᒌᔭᔅᓯᒪᓂᒻᒥᒃ ᓄᓇᕗᒻᒥ ᑎᑭᐅᒪᒻᒪᑦ ᐅᖓᑖᓄᑦ ᐱᕙᓪᓕᐊᑎᑦᑎᓂᐅᑉ ᐱᖅᑯᓯᒃᑯᑦ ᑐᓴᐅᒪᑦᑎᒍᑎᓄᑦ ᐱᓕᕆᒍᑎᔅᓴᓄᑦ. 

ᑮᓇᐅᔭᓕᕆᓐᓇᐅᑉ ᐊᕐᕋᒍᖓᓂ 2022-2023−ᒥ, ᐱᓕᕆᒐᓱᐋᓐᓂᕆᔭᕗᑦ ᐅᖓᑖᓄᖓᓚᐅᒻᒪᑕ ᑎᑎᕋᔅᓯᒪᑐᐃᓐᓇᑦᑐᓄᑦ 

ᐱᕙᓪᓕᐋᔪᓕᕆᒍᑎᓄᑦ ᐱᓕᕆᑎᓪᓗᑕ ᐱᓕᕆᖃᑎᒋᓗᒋᑦ ᓄᓇᓖᑦ ᐊᔾᔨᒌᖏᑦᑐᑎᒍ ᐊᖅᑯᑎᖃᓪᓗᑕ. ᑕᑯᓪᓗᐊᓇᑦᑐᓂᒃ ᐊᑭᙵᒨᒐᓂᒃ 

ᐊᒻᒪᓗ ᑐᓴᑦᑎᑦᑎᒍᑎᓂᒃ ᑕᑯᔭᐅᒍᓐᓇᑦᑐᓂᒃ ᖁᐊᒃᑯᕕᓐᓄᑦ ᓂᐱᖃᓇᓕᓐᓂᒃ ᐊᒻᒪᓗ ᑐᓂᐅᖃᑦᑕᐅᔪᓂᒃ, ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓᑕ (NEM) ᖁᑭᐅᑎᒃᑯᕕᓐᓂᒃ ᐃᓕᓐᓂᐊᑦᑎᑦᑎᒍᑎᑦ ᐱᓕᕆᔾᔪᑎᒋᔭᐅᓚᐅᒻᒪᑕ ᑕᖏᖃᑦᑐᑎᒃ ᐃᖅᑲᐃᑎᑦᑎᒍᑎᒋᔭᐅᓪᓗᑎᒃ 

ᐱᒻᒪᕆᐅᓂᖏᓐᓂᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᔅᓯᒪᓂᒻᒥᒃ ᐊᒻᒪᓗ ᐊᑦᑕᓇᑦᑕᐃᓕᒪᓐᓂᒧᑦ ᐃᒡᓗᒥᐅᖃᑎᒌᓕᒫᓄᑦ ᐊᒻᒪᓗ ᓄᓇᓕᒻᒥ 

ᐅᐸᑦᑕᐅᓗᐊᑎᓱᓂ ᓄᓇᓕᖃᕕᒋᔭᐅᔪᓕᒫᒥ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐱᓕᕆᒋᐊᕕᔅᓴᖃᓕᔅᓯᒪᒻᒪᑦ 

ᐃᖅᑲᓇᐃᔭᓂᒃ ᑕᑯᓴᐅᑎᑦᑎᕕᐅᓲᓂ ᐱᕕᖃᓕᕈᑎᒋᔭᐅᓪᓗᓂ ᐊᑑᑎᖃᑦᑎᐊᑦᑐᐋᓗᓂᒃ ᑕᑯᓴᐅᑎᑦᑎᕕᒋᒍᓐᓇᑦᑕᑦᑎᓂᒃ 

ᖃᐅᔨᒪᑎᑦᑎᒍᒪᓪᓗᑕ, ᑐᓴᐅᒪᑎᑦᑎᒍᒪᓪᓗᑕ, ᐊᒻᒪᓗ ᐱᓕᕆᒋᐋᕈᑎᔅᓴᖃᓪᓗᑕ ᑐᕌᖓᔪᓂᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐊᐅᓚᑦᑎᓂᒻᒥᒃ 

ᐱᖃᖃᑎᖃᕈᑎᒋᓕᓲᕆᓪᓗᑎᒍ ᐃᓘᓐᓇᖏᓐᓂᒃ ᓄᓇᓕᓕᒫᓂᒃ. 
 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᑐᓂᐅᖃᐃᖃᑦᑕᐃᓐᓇᓲᖑᒻᒪᑦ ᐅᑭᐅᒃᑯᑦ ᐊᐅᔭᒃᑯᓪᓗ ᓇᒻᒥᓂᖅ ᑕᑎᒋᒍᓐᓇᓂᒻᒥᒃ 

ᐊᑭᙵᒻᒨᖓᓂᒃ ᐃᓘᓐᓇᖏᓐᓄᑦ ᓄᓇᕗᑦ ᓄᓇᓕᓕᒫᖏᓐᓄᑦ. ᑖᓐᓇ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) ᐋᖅᑭᔅᓱᐃᓚᐅᒻᒪᑕ ᓄᑖᓂᒃ 72−ᐃᑲᕐᕋᓂ ᐱᕙᒌᔭᔅᓯᒪᓂᒻᒥᒃ ᖁᐊᒃᑯᕕᒻᒨᒐᓐᓂᒃ ᓂᐱᖅᑲᓇᓂᒃ, 

ᑎᑎᕋᒃᓯᒪᔪᖁᑎᓂᒃ, ᐊᒻᒪᓗ ᑐᐊᕕᓐᓇᔅᓯᔪᖃᑦᑎᓪᓗᒍ ᐱᕙᒌᔭᔅᓯᒪᓂᒻᒥᒃ ᐊᔪᕆᔅᓯᐅᔾᔨᓯᒪᔪᓂᒃ ᐃᑲᔪᑕᐅᖁᓪᓗᒋᑦ ᐃᓚᒌᑦᑐᑦ 

ᖃᐅᔨᒪᖁᓪᓗᒋᑦ ᓄᓇᕗᒻᒥᐅᑕᐃᑦ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐱᓕᕆᓚᐅᒻᒪᑦ ᓄᓇᓕᖃᕕᐅᔪᓕᒪᒥ 

ᑎᑎᖃᓂᐊᕕᒃᑰᑦᑎᑦᑎᓪᓗᓂ 72−ᐃᑲᕐᕋᓂ ᐱᕙᒌᔭᔅᓯᒪᓂᒻᒥᒃ ᖁᐊᒃᑯᕕᒻᒨᒐᓐᓂᒃ ᓂᐱᖅᑲᓇᓂᒃ ᐊᒻᒪᓗ ᑎᑎᕋᔅᓯᒪᔪᓂᒃ 

ᐊᑐᑦᑕᐅᓂᔅᓴᐅᖁᓪᓗᒋᑦ ᐃᒡᓗᒥᐅᖃᑎᒌᓄᑦ ᐅᐸᓗᖓᐃᔅᓯᒪᓂᐅᔪᑦ ᓄᓇᕗᒻᒥ. 
 

 

 

 
 

  

  

ᐊᔾᔨᙳᐊᖅ 7:  

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) ᑕᑯᔅᓴᐅᑎᑦᑎ 

ᐊᔾᔨᙳᐊᖅ 8:  

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) ᐅᖃᓕᒫᒐᕋᓛᑦ 

ᐊᔾᔨᙳᐊᖅ 9:  

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) 72 ᐃᑲᕐᕋᓂ 

ᑲᑎᑕᐅᓯᒪᔪᑦ ᐅᖃᓕᒫᒐᕋᓚᑦ 

ᐸᔅᓴᐅᓂᒻᒧᑦ ᐱᓕᕆᒍᑎᑦ 
 
ᐊᐅᓚᓪᓗᓂ ᓇᔅᓴᑲᑕᒐᐃᑦ 

 
ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐊᓯᕈᔅᓯᒪᖏᒻᒪᑦ ᐱᓕᕆᒍᒪᓂᕆᔭᒥᓂᒃ ᐊᔪᖏᓐᓂᓴᐅᓕᑦᑎᑦᑎᓗᓂ 

ᐱᓕᕆᒍᑎᒋᔭᐅᒍᓐᓇᓂᖏᓐᓂᒃ ᕿᓂᑦᑎᓄᑦ ᐸᔅᓴᐃᔨᓄᓪᓗ ᐊᐅᓚᒍᑎᒋᔭᐅᔪᓂᒃ ᓄᓇᕘᓕᒫᒥ. ᒪᓕᔅᓯᒪᓗᓂ ᑖᔅᓱᒥᖓ 

ᐱᓕᕆᒍᒪᑦᑎᐊᓐᓂᒻᒥᒃ, ᐱᔭᐅᑎᑦᑎᖃᑦᑕᐃᓐᓇᕋᑦᑕ ᐃᑲᔪᕈᑎᒋᔭᐅᒋᐊᖃᓪᓚᕆᑦᑐᓂᒃ ᓄᓇᓕᓕᕆᔨᒃ ᓄᓇᒥ ᕿᓂᑦᑎᓪᓗᒋᑦ 

ᐸᔅᓴᐃᑎᓪᓗᒋᓪᓗ ᐱᓕᕆᖃᑎᒌᑦᑐᓄᑦ ᐱᒐᔅᓴᐅᑎᑕᑦᑎᓂᒃ ᐱᔭᐅᒋᐊᖃᓚᕆᑦᑐᓂᒃ “ᐊᐅᓚᓪᓗᓂ ᓇᔅᓴᑲᑕᒐᐃᑦ”. ᑕᒪᒃᑯᐊ 

ᐱᓕᕆᐊᕆᑦᑎᐊᔅᓯᒪᒋᐊᓕᑦ ᐃᑲᔫᑎᓕᐊᕆᔭᐅᓯᒪᒻᒪᑕ ᐴᖅᑲᐃᕕᑦ ᐃᓗᓪᓕᔅᓱᔅᓯᒪᓪᓗᑎᒃ ᑕᒪᐃᑎᒍᑦ ᐋᖅᑭᔅᓱᑦᑎᐊᔅᓯᒪᔪᓂᒃ 

ᐊᓐᓇᐅᒪᒐᓱᐋᕈᑎᒋᒐᔅᓴᐅᔪᓂᒃ, ᓂᕈᐊᑦᑕᐅᑦᑎᐊᕋᓱᐋᔅᓯᒪᓪᓗᑎᒃ ᐊᑦᑕᓇᑐᖃᖁᓇᒍᑦ ᐊᒻᒪᓗ ᖃᓄᐃᖏᑦᑎᐊᕈᑎᒋᔭᐅᖁᓗᒋᑦ 

ᐸᔅᓴᐃᔨᐅᔪᓄᑦ ᐊᒡᓚᓪᓗᓂᑦ ᐱᔭᕆᐊᑐᔪᐋᓗᒐᓗᐊᒃᑯᑦ ᐱᓕᕆᔪᖃᑦᑎᓪᓗᒍ. ᒥᑭᒋᐊᓂᒃ ᐊᒻᒪᓗ ᓴᕕᓐᓂᒃ ᐳᐋᓗᓄᒃ, ᓇᓴᕋᓚᓄᑦ, ᕿᐱᒃ 

ᐴᓐᓄᒃ ᐊᒻᒪᓗ ᖃᐅᔨᑲᐃᒍᑎ ᑕᕐᕌᑦᑑᑎᑦ ᐊᑐᓂ ᐱᖁᑎᑦ ᓂᕈᐊᑦᑕᐅᓯᒪᒻᒪᑕ ᐱᖑᓐᓇᓂᖃᕈᑎᒋᔭᐅᖁᓪᓗᒋᑦ ᐸᔅᓴᐃᔪᓄᑦ 

ᐊᑐᑦᑕᐅᒍᓐᓇᕋᔭᓪᓗᑎᒃ ᐊᔅᓱᐋᓗᕈᓐᓇᓂᖓᓂᒃ ᐊᑐᑦᑕᐅᓲᓂᒃ ᓄᓇᒥ ᖁᓚᖏᑦᑎᐊᓪᓗᑎᒃ ᐊᒻᒪᓗ ᖃᓄᐃᒍᓐᓃᕈᓐᓇᑦᑎᐊᓪᓗᑎᒃ. 

ᐃᖅᑲᓇᐃᔭᓲᖑᒐᑕ ᐃᒪᓇᐅᓚᕆᒍᓐᓇᖁᓪᓗᒋᑦ ᐸᔅᓴᐃᔨᑦ ᐅᐸᓗᒐᐃᔭᔅᓯᒪᓗᑎᒃ ᐊᒻᒪᓗ ᐊᑦᑕᓇᑦᑎᒦᖏᓪᓗᑎᒃ 

ᐱᓕᕆᒐᓱᐊᑦᑎᐊᕈᓐᓇᖁᓪᓗᒋᑦ ᕿᓂᑦᑎᓪᓗᒋᑦ. 

 

ᓇᒦᒻᒪᖔᖅᐱᑦ ᖃᐅᔨᒪᔾᔪᑎ (GPS) ᐊᒻᒪᓗ ᑎᑭᐅᒪᔅᓯᒍᑎᑦ 

 
ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐊᑐᓚᐅᑦᑐᓂ ᐊᕐᕌᒍᓂ ᐊᔪᒋᓐᓂᔅᓴᐅᓕᑦᑎᑦᑎᒍᑎᖃᔅᓯᒪᒻᒪᑕ ᐸᔅᓴᐃᔨᓄᑦ 

ᐊᑦᑕᓇᑦᑕᐃᓕᒪᒍᑎᖏᓐᓂᒃ ᐊᑐᑦᑕᐅᑎᑦᑎᓪᓗᑎᒃ ᐃᓘᓐᓇᖏᓐᓂᒃ ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᐱᓕᕆᖃᑎᒋᑦᑐᓂᒃ 

ᓄᓇᕗᓕᒪᒥ ᐱᓯᒪᓗᑎᒃ ᑕᒻᒪᕇᒃᑯᓂᒃ Garmin 276cx GPS ᑕᒻᒪᕆᒃᑯᑎᑦ ᐊᒻᒪᓗ ᑎᑭᐅᒪᔅᓯᒍᑎᑦ ᐱᓕᕆᔾᔪᑎᓕᐊᕆᓯᒪᔪᑦ. ᑕᒪᒃᑯᐊ 

ᐋᖅᑭᔅᓯᒪᑦᑎᐊᕈᑎᑦ ᐱᓕᕆᒍᑎᑦ ᑭᒡᒐᑦᑐᐃᒪᑕ ᐊᔅᓱᐊᓗᒃ ᐊᔪᖏᓐᓂᔅᓴᐅᓕᑦᑎᑦᑎᒍᑎᓂᒃ ᓇᐅᑰᕕᔅᓴᔅᓯᐅᓂᒻᒧᑦ ᐊᒻᒪᓗ ᑐᓴᐅᒪᖃᑎᒌᓂᒻᒧᑦ 

ᐱᓕᕆᑦᑎᐊᕈᓐᓇᐅᑎᓂᒃ ᐸᔅᓴᐃᔨᖁᑎᑦᑎᓐᓄᑦ. ᑕᒪᕆᒃᑯᑎᑦ Garmin 276cx GPS ᑕᒻᒪᕆᒃᑯᑎᑦ ᖃᐅᔨᒪᔭᐅᑦᑎᐊᒻᒪᑕ 

ᐊᑑᑎᖃᑦᑎᐊᓂᖏᓐᓂᒃ ᐊᒻᒪᓗ ᓱᕋᔅᓴᕋᐃᒐᑎᒃ ᓇᒻᒪᑦᑎᓯᒪᓂᖏᓐᓄᑦ ᐊᑐᕈᓐᓇᖁᓪᓗᒋᑦ ᐊᔅᓱᐋᓗᕈᓐᓇᓂᖓᓂ ᐅᑭᐅᑦᑕᑦᑑᑉ ᐊᕙᑎᖓᑕ. 

ᐊᐃᑉᐸᓕᐅᑎᓯᒪᓗᒋᑦ ᑎᑭᐅᒪᔅᓯᒍᑎᓄᑦ, ᐱᒐᔅᓴᐅᑎᑦᑎᒪᑕ ᑕᑎᒋᒐᔅᓴᐅᑦᑎᐊᑦᑐᓂᒃ ᐅᖃᓚᑐᐃᓐᓇᐅᒍᓐᓇᓪᓗᑎᒃ ᓈᓚᐅᑎᕋᓛᒃᑯᓪᓗᑎᒃ 

ᐊᒻᒪᓗ ᑐᐊᕕᓐᓇᔅᓯᔪᖃᑉᐸᑦ SOS ᐊᐅᓚᒍᓐᓇᕈᑎᖃᒻᒪᑕ, ᑕᒪᒃᑯᐊ ᐱᓕᕆᒍᓇᐅᑎᑦ ᐊᔪᖏᓐᓂᔅᓴᐅᓕᑦᑎᑦᑎᒪᑕ ᓄᓇᒥ ᕿᓂᑦᑎᓂᒃ 

ᐸᔅᓴᐃᔨᓂᓪᓗ (GSAR) ᐸᔅᓴᐃᓯᒪᔪᓂᒃ ᓇᐅᒃᑰᕕᔅᓴᔅᓯᐅᕈᓐᓇᖁᓪᓗᒋᑦ ᒪᓃᑦᑐᐋᓗᒃᑯᑦ ᓇᓚᐅᑦᑎᑦᑎᐋᓪᓗᑎᒃ ᐋᖅᑭᐅᒪᑎᑦᑎᓗᑎᒃ 

ᑐᓴᐅᒪᖃᑎᒌᓐᓂᒻᒥᒃ ᐊᐅᓚᑦᑎᕕᒋᔭᐅᔪᓂ. ᐱᓕᕆᒍᑎᖃᓕᑦᑎᑎᓗᑎᒍ ᐱᓕᕆᖃᑎᒌᑦᑐᖁᑎᕗᑦ ᑕᒪᒃᑯᓂᖓ ᐱᓕᕆᑦᑎᐊᕈᓐᓇᕈᑎᓂᒃ, 

ᐊᔪᖏᓐᓂᔅᓴᐅᓕᑎᑐᐃᓐᓇᖏᓐᓇᑦᑎᒍ ᐊᑦᑕᓇᖏᑦᑐᒦᓐᓂᖏᑦ ᐸᔅᓴᐃᔨᖁᑎᑦᑕ ᑭᓯᐊᓂᑦᑕᐅᖅ ᐊᔪᖏᓐᓂᔅᓴᐅᓕᑦᑎᑲᑦᑎᒍ 

ᐊᑑᑎᖃᑦᑎᐊᓂᖏᑦ ᐊᒻᒪᓗ ᐋᖅᑭᔅᓯᒍᑎᒋᔭᐅᑦᑎᐊᕈᓐᓇᖏᓐᓂᒃ ᕿᓂᓐᓃᑦ ᐸᔅᓴᐃᓃᓪᓗ ᐊᐅᓚᓂᖏᑦ ᓄᓇᕘᓕᒫᒥ. ᐊᑕᐅᑦᑎᑰᓗᒋᒃ, 

ᑕᒪᒃᑯᐊ ᐱᓕᕆᒍᑏᑦ ᐊᑐᑦᑕᐅᒍᓐᓇᓪᓗᑎᒃ, ᐱᓕᕆᒍᒪᑦᑎᐊᑦᑐᖁᑎᕗᑦ ᐸᔅᓴᐅᔨᑦ ᐱᓕᕆᒍᑎᔅᓴᖃᑦᑎᐊᓂᔅᓴᐅᒪᑕ ᐃᓅᓕᔅᓯᖁᓪᓗᒋᑦ 

ᐊᒻᒪᓗ ᖃᓄᐃᖏᑦᑎᐊᓚᕆᖁᓪᓗᒋᑦ ᑕᐃᒃᑯᐊ ᐱᒋᐊᓕᑦ ᓄᓇᓕᖃᕕᐅᔪᒥ. 

 

ᓄᓇᓕᒻᒥ SPOT ᐃᓕᓐᓂᐊᑦᑎᑦᑎᒍᑎ 

 
ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐃᑲᔪᕈᑎᖃᐃᓐᓇᒻᒪᑕ ᓄᓇᓕᓐᓂᒃ ᓄᓇᕗᓕᒫᒥ ᐱᔭᐅᑎᑦᑎᓂᒻᒥᓄᑦ ᓄᓇᓕᒻᒥ 

SPOT ᐃᓕᓐᓂᐊᑦᑎᑦᑎᒍᑎᒥᒃ. ᐅᖓᑖᓂᑦᑐᓂᒃ 500 SPOT ᐱᓕᕆᔾᔪᑎᓕᐊᕆᓯᒪᔪᑦ ᐱᓕᕆᒋᐊᕈᑎᒋᔭᐅᓪᓗᑎᒃ ᑐᓂᐅᖃᑦᑕᐅᓚᐅᒻᒪᑕ 

ᓄᓇᓕᖃᕕᐅᔪᓕᒫᒧᑦ, ᐃᓕᓴᒍᑎ ᓇᓗᓇᐃᔅᓯᒪᒻᒪᑦ ᐱᓕᕆᒍᑎᑦᑎᐊᕙᐅᓂᖓᓂᒃ ᐊᔅᓱᐋᓗᒃ ᒥᑭᓪᓕᒋᐊᑦᑎᑦᑎᓯᒪᓪᓗᓂ 

ᕿᓂᓐᓂᕆᔭᐅᕙᑦᑐᒥᒃ ᐊᒻᒪᓗ ᕿᓚᒻᒥᐅᓂᔅᓴᐅᑎᑦᑎᓪᓗᓂ ᐸᔅᓴᐃᒐᓱᐊᓂᒻᒥᒃ ᐃᒻᒥᓂᔅᓴᑦᑐᓂᒃ ᐊᔅᓱᕈᐋᓚᓯᒪᔪᓂᒃ ᐅᕝᕙᓘᓐᓃᑦ 

ᐊᓯᐅᓕᑦᑐᓂᒃ ᓄᓇᐃᓐᓇᒻᒥ. ᐱᔭᐅᒍᓐᓇᑦᑐᑎᒃ ᐊᑎᓕᐅᕈᑎᒋᔭᐅᑐᐃᓐᓇᓪᓗᑎᒃ ᐊᑭᖃᓐᓇᑎᒃ ᑕᒪᐃᓐᓂ ᓄᓇᓕᓕᕆᔨᒃᑯᓐᓂ, ᑕᒪᒃᑯᐊ 

ᐃᓅᓕᔅᓯᒍᓐᓇᑦᑐᑦ ᐱᓕᕆᒍᑎᑦ ᓴᐃᓪᓕᑎᑦᑎᒻᒪᑕ ᓄᓇᓕᒥᐅᑕᐅᔪᓂᒃ. ᐊᑐᕋᓐᓂᑦᑑᓪᓗᑎᒃ ᐊᑐᑉᐸᒃᑐᓄᑦ, ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓ (NEM) ᓴᓇᓯᒪᓕᒻᒪᑦ ᐊᔪᕆᔅᓯᐅᔾᔨᒍᑎᓂᒃ ᐱᓯᒪᔭᒐᓐᓂᒃ ᐊᒻᒪᓗ ᑐᑭᓕᐅᑦᑕᐅᓯᒪᓕᑦᑐᑎᒃ ᐃᓕᓴᕆᔭᐅᓯᒪᔪᑦ 

ᐅᖃᐅᓯᖏᑎᒍ, ᐱᓕᕆᐋᕆᒐᓐᓂᓯᑎᑦᑎᓪᓗᑎᒃ ᕿᓚᒥᐋᓗᒃ ᐊᔪᕆᔅᓯᐅᔾᔨᓯᒪᓪᓗᑎᒃ ᐱᓕᕆᔾᔪᑎᐅᑉ ᐊᐅᓚᒍᑎᖏᓐᓂᒃ 

ᐊᑐᑦᑕᐅᒋᐋᖃᓕᑦᑎᓪᓗᒋᑦ. 

 

ᐅᖓᑖᓄᒃᑲᓐᓂᖅ, ᐋᖅᑭᐅᒪᑎᑕᐅᖁᓪᓗᒍ ᐱᓕᕆᔾᔪᑎᐅᑉ ᐊᑑᑎᖃᑦᑎᐊᓂᖓ, ᓄᓇᓕᓕᕆᔨᒃᑯᑦ ᐊᑐᐋᔅᓯᑦᑎᐊᒻᒪᑕ 

ᐋᖅᑭᔅᓱᑦᑕᐅᓯᒪᓂᖓᓂᒃ ᐱᒋᐊᕕᔅᓴᕆᔭᓂᖓᓂᒃ ᕚᑕᓖᓕᔅᓱᐃᒃᑲᓐᓂᓐᓂᐊᓪᓗᑕ ᐊᒻᒪᓗ ᐊᐅᓚᔾᔪᑎᓕᔅᓱᓪᓗᒋᑦ, ᐊᑐᓪᓚᕆᒍᓐᓇᖁᓪᓗᒋᑦ 

ᐊᑐᓂ ᐱᓕᕆᔾᔪᑎᓕᐊᕆᓯᒪᔪᑦ ᐊᐅᓚᒍᓐᓇᑦᑎᐋᖁᓪᓗᒋᑦ ᐊᒻᒪᓗ ᐊᑑᓕᑦᑎᑕᐅᒍᓐᓇᓪᓗᑎᒃ ᑕᕙᓂᑦᑕᐅᑎᒋ 

ᐱᒋᐊᑦᑎᑦᑎᖁᔭᐅᓕᑐᐊᖅᑲᑕ. ᑕᒪᐃᑎᒍᑦ ᑲᒪᒋᔭᕆᔭᐅᒻᒪᑕ ᓄᓇᓕᓕᕆᔨᒃᑯᓐᓂᒃ ᐋᖅᑭᐅᒪᑎᑕᐅᒋᐊᖃᓐᓂᖏᑦ ᐱᓕᕆᔾᔪᑎᑦ, 

ᐅᖃᐅᑎᒋᔭᐅᖃᑦᑕᓪᓗᑎᒃ ᖃᓄᐃᓕᔪᖃᑐᐊᕌᖓᑕ ᑮᓇᐅᔭᐃᔅᓯᕈᑎᒋᔭᐅᔪᑦ ᐅᕝᕙᓘᓐᓃᑦ ᓱᕋᑦᑐᑦ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 

ᐊᐅᓚᑦᑎᕕᖓᓄᑦ (NEM) ᑭᖑᕝᕕᑦᑕᐅᖁᓪᓗᒋᑦ. 

ᐊᔾᔨᙳᐊᖅ 10: ᓄᓇᕗᑦ 

ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) 

“ᐊᐅᓚᓪᓗᓂ ᓇᔅᓴᑲᑕᒐᐃᑦ” 
 

 

 

 

 

 

 

 

 

 

 

 

 

 

 

 

 

 

 

 

 

 

 

 
ᐊᔾᔨᙳᐊᖅ 11: Garmin GPS 276cx ᐊᒻᒪᓗ 

ᑎᑭᐅᒪᔅᓯᒍᑎᑦ ᑐᓴᐅᒪᖃᑎᒌᒍᑎ 

ᒪᑐᓂᖓ 
 

 

 
ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐃᒻᒥᒃᑰᖓᓂᖓ ᐱᓕᕆᒍᒪᑦᑎᐊᒻᒪᑦ ᐃᑲᔪᕈᒪᓪᓗᓂ ᐱᕙᓪᓕᐊᑎᑕᐅᓂᖓᓂᒃ 

ᐊᑦᑕᓇᑦᑐᖃᖏᓐᓂᐅᑉ, ᐋᖅᑭᑦᑎᐊᔅᓯᒪᓂᐅᑉ ᐊᒻᒪᓗ ᖃᓄᐃᒍᓐᓃᑦᑎᐊᕈᓐᓇᓐᓂᖏᑦ ᓄᓇᓖᑦ. ᐱᓕᕆᐋᖃᑦᑎᓪᓗᑕ ᐊᓂᒍᓚᐅᑦᑐᓂᒃ 

ᐊᕐᕌᒍᓂᒃ ᐱᔭᐲᓚᐅᑦᑕᑦᑎᓐᓂᒃ ᐊᒻᒪᓗ ᐱᓕᕆᐊᕆᒐᓱᒋᐊᖃᓚᐅᑦᑕᑦᑎᓐᓂᒃ, ᐱᒻᒪᕆᐋᓗᒻᒪᑦ ᐊᑑᑎᖃᑦᑎᐊᓕᑦᑎᒐᓱᐊᓪᓗᒋᑦ 

ᖃᐅᔨᕚᓪᓕᕈᑎᑦ ᐃᓕᑕᐅᔪᑦ ᑲᔪᓯᖁᓪᓗᑕ ᐱᐅᓂᒡᓴᐅᓕᑦᑎᑦᑎᓂᑦᑎᓐᓂᒃ ᐱᓕᕆᔾᔪᑎᒋᔭᑦᑎᓐᓂᒃ. ᓯᕗᒧᐊᑉᐸᓪᓕᐊᓗᑕ, 

ᐱᓕᕆᒍᒪᑦᑎᐋᕋᑦᑕ ᐱᒍᓐᓇᓂᖃᓕᑦᑎᒍᒪᓪᓗᑎᒍ ᓄᓇᓖᑦ, ᓴᙱᓂᔅᓴᐅᓕᑦᑎᓪᓗᒋᑦ ᐱᓕᕆᖃᑎᒌᓐᓂᕆᔭᐅᔪᑦ ᐊᒻᒪᓗ ᐊᑐᓕᓪᓗᑎᒍ 

ᐃᓕᖅᑯᓯᒃᑯᑦ ᐅᐸᓗᖔᐃᔭᔅᓯᒪᓃᐅᔪᑦ. ᓇᑯᕆᓪᓗᑎᒍ ᐱᓕᕆᖃᑎᒋᔭᕗᑦ ᐊᒻᒪᓗ ᐃᑲᔪᕈᒪᓯᒪᔪᑦ, ᑕᐅᑐᒐᓱᐊᖅᑯᒍᑦ ᓯᕗᒧᑦ 

ᐱᐅᓂᑉᐹᖑᑎᒐᓱᐊᓗᒋᑦ ᐊᒻᒪᓗ ᐱᓕᕆᒐᓱᐊᓪᓚᕆᓪᓗᑕ ᐱᓕᕆᑦᑎᐊᕈᓐᓇᓂᔅᓴᐅᓕᓐᓂᐋᕋᑦᑕ ᐱᔨᔅᓯᕈᑎᒋᕙᑦᑕᑦᑎᓐᓂᒃ 

ᓄᓇᓕᖁᑎᑦᑎᓐᓄᑦ. ᓇᑯᒻᒦᖑᔪᓯ ᐃᑲᔪᐃᓐᓇᓐᓂᔅᓯᓐᓄᑦ ᐋᖅᑭᓱᐃᒐᓱᐊᑦᑎᓪᓗᑕ ᐊᑦᑕᓇᑐᖃᖏᓐᓂᔅᓴᐅᔪᓂᒃ, ᓴᙱᓂᔅᓴᐅᔪᒥᒃ 

ᓄᓇᕘᒻᒥᒃ ᐃᓘᓐᓇᓕᒫᑦᑎᓐᓄᑦ. 
 

 

 

 


